
رەنگ������ە زۆرجار ئەوەتان ب������ۆ هاتبێتە پێش كە 
بتەوێ وێنەی دیمەنێك لە خوارەوە رابگری. بەڵام 
نەتتوانی������وە یان نەكراوە دابێیەوە و یان درێژ ببی و 

بە درێژبوونەوە وێنەكە بگری.
كامێرای Casio TRYX بۆ ئەومەبەستە 
هاتۆت������ە بەرهەم كە لە هەر گۆش������ەیەكەوە حەز 
بكەی وێن������ە بگ������ری. كوالیت������ی وێنەگرتنی 
كامێ������رای ناوبراو 12 میگاپیكس������لە. هەروەها 
توانای وێنەگرتنی ڤیدیۆیش������ی هەیە. شاشەی 
كامێراك������ە دەتوانرێ 360 پلە بە دەوری خۆیدا 
بسوڕێ. هەروەها عەدەسەی كامێراكە 21 ملمە 

و توانای وێنەگرتنی پانۆرامایی هەیە.

 Casio TRYX كامێرای
جیاواز لە كامێراكانی دی

ماوسی سكاینەر یا سكاینەری ماوس!
كۆمپانیای LG لەم دواییانەدا ئامێرێكی هێنایە بەرهەم، نازانین پێیبڵێین ماوس������ی س������كاینەر، یان سكاینەری ماوس! ئەو ئامێرە 
س������ەرنجی زۆر لە بەكارهێنەرانی كۆمپیوتەر بۆ لای خۆی رادەكێش������ێ. ئامێرەكە كە ناوی SM 100�ە، بە رواڵەت وەك ماوسێكی 
ئاس������ایی دەچێت. بەڵام لە پشتەوەی ماوسەكە رووپۆش������ێكی شوشەی لەسەرە، لە ژێر رووپۆشەكەدا 5 گلۆپی LED داندراوە كە بۆ 

مەبەستی سكانكردنی سوودیان لێ دەبیندرێ.
ماوس������ەكە لەكاتی ئاس������اییدا ماوسە، بەڵام كاتێك كە ویستت وێنەیەك س������كان بكەی، ئەوەندە بەسە كە دوگمەی سكانكردنی سەر 

ماوسەكە لێبدەی، بەداگرتنی دوگمەكە، پرۆگرامی تایبەت بە سكانكردن ئەكتیڤ دەبێت.

گەر لەو وێنەیە رامێنن، رەنگە نەزانن ئەوە وێنەی چ ئامێرێكی 
گرنگی ژیانی رۆژانەمان بێت. ئەوە وێنەی مۆبایلێكی نوێیە. كە 
زۆر لەمێژ نیی������ە بەرهەم هاتووە. مۆبایلە نوێیەكە كە بە هاندی 
Cryptex ناس������راوە، وەك لولەیەك دەچێت. لەسەر ئەم لولەیە 

چەندین ئەلقە هەیە. كە لەسەر هەركام لەو وێنانە 
ژمارەیەك دەبیندرێت. بەكارهێنەر دەبێ بۆ 
گرتن������ی ژمارە مۆبایلێك ئ������ەو ئەلقانە 

بسوڕێنێ، تا ژمارەكە وەردەگرێ.
ئامێرێكی  وەك  زیات������ر  مۆبایلەكە 
سەرنجڕاكێش بەرهەم هاتووە، ئەگینا 
بەو سیس������تەم و ش������ێوازی دژواری 
كاركردن بەو ئامێرە، كەم كەس هەیە 

ئەو مۆبایلە بەكار بێنێ.

مۆبایلێك بەدیزاینێكی 
سەرنجڕاكێشەوە

داهاتووی ئۆتۆمبێل بەرەو كوێ؟
 EN-V ئەو ئۆتۆمبێلەی دەبینین بەناوی
لەلای������ەن كۆمپانی������ای جەن������ەرال مۆت������ۆرەوە 
هات������ە بەرهەم و لە پێش������انگای س������اڵانەی 
CES2011دا نمایش كرا. رەنگە كە سەیری 
بكەین، هیچ وەك ئۆتۆمبێلی نەبینن، چونكە 

نەك بێچ������م و ق������ەوارەی وەك ئۆتۆمبێل 
دەچێ و نە سیستەمی كاركردنی. 

بەڵام گ������ەر تایبەتمەندییەكانی 
ئەو ئۆتۆمبێلە بزانن، سەرتان 

سوڕ دەمێنێ.
تەنیا  ئۆتۆمبێلە  ئ������ەو 
بۆ ناو ش������ار دەگونجێت. 
كێش������ەكەی تەنیا 500 
كیلۆیە. خێرایی رۆیشتنی 
لە  تەنیا 50 كیلۆمەترە 
كاتژمێرێك������دا و ت������ەواو 

كارەباییە، بە یەكجار شەحن 
كردن������ەوە دەتوانی 

50 كیلۆمەتر بڕۆی. بەڵام تایبەتمەندییەكانی 
هەر ئەوەن������دە نین، تایبەتمەندیی������ە گرنگەكانی 
لە دیزاین������ە سەرنجڕاكێشەكەش������ی دا نییە. لەو 
ئۆتۆمبێل������ەدا ل������ە نوێترین تەكنۆلۆژیا س������وود 
وەرگیراوە. بۆ رۆیشتنی هیچ سوكانێك نییە، هەر 
ئەوەندە بەس������ە كە ئەوەی 
سواری بووە، 
تۆزێك 

خۆی بۆ پێشەوە لار بكاتەوە، ئیدی ئۆتۆمبێلەكە 
دڕوات. بۆ چوونە دواوەش هەر ئەوەندە بەس������ە 
خۆت بۆ دواوە لار بكەیەوە. خاڵی س������ەرنجی 
ئەو ئۆتۆمبێلان������ە لەوەدایە كە دەتوانن لەگەڵ 
گفتوگۆی  بكەن!!  گفتوگۆ  هاوش������ێوەكانیان 
وەك ئێم������ەی مرۆڤ نا، بەڵك������و تێك بگەن! 
ئ������ەو ئۆتۆمبێلانە قەت پێك������ەوە دەعم ناكەن، 
واتە گەر ب������ۆ لای یەك بێن، بەرلەوەی خۆیان 
لێك بدەن، دەوەس������تن، ئەو ئۆتۆمبێلە تەنانەت 
خۆیام لەو مرۆڤانە نادەن كە بە رێگادا دەڕۆن. 
ئۆتۆمبێلە  ئ������ەو  دیكەی  تایبەتمەندییەك������ی 
ئەوەی������ە كە گ������ەر یەكێكیان پێ������ش بكەوێت. 
ئەوانەی دیكە ئۆتۆماتیكی وەدوای دەكەون. 
پارك كردنی ئۆتۆمبێلەكەش زۆر جێگەی 
س������ەرنجە، دەتوانی لەسەر مۆبایلەكەت را 
فەرمان������ی پێبدەی و ئەویش بچێت خۆی 

پارك بكات!!

پرێنتەرێك بۆ ئارایش كردن

بە دانانی ئیمێل فەیسبووك دەگاتە لوتكە

لە پێشانگای ساڵانەی CESدا، ئەمساڵ، پرێنتەرێك سەرنجی زۆر لە بەشداربووانی 
پیشانگاكەی بۆ لای خۆی راكێشا. پرینتەرەكە ئەركی ئەوە نییە كە دەقی سەر كۆمپیوتەر 

بخاتە س������ەر كاغەز، بگرە ئەركەكەی تەنیا لە خزم������ەت ئافرەتاندایە، ئەویش وێنە پرێنت 
كردن لەس������ەر نینۆكە. زۆر بەئاسانی دەتوانی ئەو وێنەی كە مەبەستە بیدەیە پرینتەرەكە 

و لەشاشەی پرینتەرەكەدا سەیری بكەی و پەنجەكانت لەو شوێنە دابنێی كە بۆ ئەو 
مەبەستە داندراوە. پاشان وێنەكە لەسەر نینۆكەكانت چاپ دەبێت.

پرینتەرەكە ن������اوی ArtPro Nail Printer یە. خ������ودی پرینتەرەكە دەیان 
وێن������ەی تایبەتی تێدایە دەتوانی یەكێكیان هەڵبژێری و لەس������ەر نینۆكەكانت چاپی 

بكەی. 

سایتی فەیسبووك لەگەڵ ئەوەیدا كە تەمەنی بە 
بەراورد بە س������ایتە مەزنەكانی وەك گوگل و یاهوو 
كەمە، بەڵام لە ئاس������ت خزمەتگ������وزاری و راژەی 
بەش������داربووانی، خۆی گەیاندۆتە لوتكە. لە ساڵی 
2010دا فەیس������بووك لە ریزی سێهەم دابوو، بەڵام 
بە دانانی خزمەتگوزاری ئیمێل لەس������ەر فەیسبووك 
بۆ بەشداربووانی، رەنگە لە ساڵی 2011دا بگاتە 

ریزی یەكەمی سایتە گرنگەكانی جیهان.
دوو مانگ لەمەوبەر فەیس������بووك رایگەیاند كە 
خزمەتگ������وزاری ئیمێل بۆ بەش������داربووانی دادەنێ، 
ئ������ەوكات پس������پۆرانی ب������واری تەكنۆلۆژیای نوێ 
پێیانوابوو بەدانانی ئەو خزمەتگوزارییە فەیس������بووك 
دەگاتە لوتكە. بەڕێوەبەری س������ایتی فەیس������بووك، 
رایگەیاند ك������ە خزمەتگوزاری نوێی فەیس������بووك 
تەنیا ئیمێل نییە، بگ������رە ناردنی SMS و چاتی 
فەیس������بووكی و كۆمەڵێك خزمەتگوزاری دیكەیە. 
هەرچەندە ئێس������تاكە خزمەتگوزاری ئێمل تەنیا بە 

بەش������داربووانەوە  لەلایەن  دەعوەتنامە 
دەبێ������ت، بوونی ن������اوی ئەكانت واتە 
فەیس������بووكدا،  لە   Username
مەرجی سەرەكی ئیمێلی فەیسبووكە. 
خزمەتگوزارییەك������ی هەرە گرنگ 
لە فەیس������بووكدا كە ل������ە هیچ كام لە 
س������ایتەكانی هاوش������ێوەی دا نیی������ە، 
بوون������ی ناردن������ی SMS�������ە ب������ۆ 
مۆبایل. ل������ەو كاتەدا ك������ە ئیمێلەكە 
دەنێ������ری، دەتوانی خان������ەی ژمارەی 
مۆبایلی ئەوكەس������ەی كە نیازت هەیە 

ئیمێلەكەی بۆ بچێت س������ەح لێبدەی و ئیدی 
ئیمێلەكە راستەوخۆ بۆ مۆبایلەكە دەچێت. بە 
دانانی ئەو خزمەتگوزارییانە لە فەیسبووكدا، 

ركابەرییەك������ی ج������ددی كەوتۆتە نێ������وان گوگل و 
فەیس������بووك، كە تا ئێستا گوگل وەك یەكەم سایتی 

جیهان سەیر دەكرێت.

گوگل و حەلكردنەوەی سودوكۆ
جەدوەلی س������وودكۆ زۆر لەمێ������ژ نییە هاتۆتە ناو رۆژنام������ەی كوردییەوە، 
ئێستاكە زۆر لە رۆژنامەكان لە لاپەڕەی رەنگاو رەنگیاندا جەدوەلێكی سودۆكۆ 
دادەنێ������ن، جەدوەلی س������ودوكۆ كە خۆی لە 9 خانەی س������توونی و 9 خانەی 
ئاسۆیی پێكهاتووە، دەبێ هەركام لە خانەكان ژمارەی 1 هەتا 9ی تێدابێ و 

هیچ كام لە ژمارەكانیش دووپات نەبنەوە لە ریزێكدا.
ئەگەر تۆ یەكێكی لەو كەسانەی ئۆگریت بە حەلكردنەوەی سودوكۆیە، 

دەتوانی وێنەی������ەك بە مۆبایلەكەت لە جەدوەلەك������ە بگری و بیدەی 
بە گوگل. س������ایتی گوگل ب������ە پرۆگرامێكی تایبەتی كە بۆ ئەو 

مەبەستە دایهێناوە، جەدوەلەكەت بۆ حەل دەكاتەوە. پرۆگرامەكە 
ناوی Google Gogglesی������ە. دیارە پرۆگرامەكە زیاتر 

لەگەڵ مۆبایلی ئایفۆن و ئەندرۆید دەگونجێت.

سایتێك بۆ وەرگرتنی وێنە بە كوالیتی بەرز

یاری Jurassic Park Operation Genesis گەڕانەوەی دایناسۆرەكان

سایتی گوگل و یاهوو و س������ایتەكانی هاوشێوەی ئەوانە، بۆ دۆزینەوەی 
وێنە و دەقی مەبەس������ت زۆر سوودمەندن. كەم كەس هەیە رۆژانە بۆ گەڕان 
بە دوای وێنەیەك یان بابەتێك سایتی گوگل نەكاتەوە، بەڵام گرفتێك كە لە 
سایتی گوگل و هاوشێوەكانی دا هەیە ئەوەیە، كە كاتێك سێرچ لە وێنەیەك 
یان مەبەس������تێك دەك������ەی، چەندین وێنەی هاوش������ێوەت دەداتێ، كە وێنەكان 
ل������ە باری كوالیتییەوە زۆر ئاس������ت بەرز نین و ب������ۆ ئەوانەی كاری دیزاینی 
رۆژنامە دەكەن گونجاو نین. س������ایتی www.freepik.com یەكێكە 
لەو س������ایتانە كە بە ملیۆن وێنەی تێدایە ك������ە كوالیتان بەرزە و بۆ دیزاینی 
رۆژنامە و گۆڤار بە س������وودە. ئەوانەی كە بەڕێوەبەری سایتەكەن راست بۆ 
ئەو مەبەس������تە س������ایتەكەیان داناوە. بۆیە زۆربەی وێنەكان، بۆ دیزاین كردن 
گونج������اون. هەرچەندە زۆربەی وێنەكان، ئەو وێنانەن كە بە فۆتۆش������ۆپ و 
پرۆگرامە گرافیكییەكان دروستكراون لە راستیدا وێنەی خەیاڵین، بەڵام ئەو 

وێنانەش بۆ كاری دیزاین زۆر سوودمەندن.

دایناس������ۆرەكان ئەو گیانلەبەرە زەبەلاحانەی كە بەر لە مێژوو بوونیان 
هەبووە، بۆت������ە بیرۆكەی چەندین فیلم و ی������اری ئەلیكترۆنی. ی����اری 
Jurassic Park Operation Genesis یەكێكە لەو یاریە س������ەرنج 
راكێشانە كە باسی گەڕانەوەی دایناسۆرەكان دەكات. ئەم یارییە تایبەت 
بە تەمەنێكی دیاریكراو نییە، بگرە ب������ۆ هەموو تەمەنەكان دەگونجێت. 
لەم یارییەدا مرۆڤەكان لە دوورگەیەك دا دەژین، لەناكاو دایناس������ۆرەكان 
زیندوو دەبنەوە و مرۆڤەكانی دورگەكە كە كاراكتەری یارییەكەش یەكێكە 

لەوان، دەبێ خۆیان لە چنگ دایناسۆرەكان رزگار بكەن. لە یارییەكەدا 
چەندین جۆری دایناس������ۆر هەیە، گۆشتخۆر و گیاخۆر و باڵندە. هەموو 
دایناس������ۆرەكان زیان ب������ە خەڵكی دورگەكە ناگەیەن������ن، گیاخۆرەكان لە 
یارییەكەدا یارمەتیدەرن. یارییەكە لە بواری گرافیكیەوە زۆر لەسەرێیە، 
بەجۆرێك وا هەس������ت دەكەی بەراستی لەجیهانی دایناسۆرەكاندا دەژی. 
دیمەنەكانی ئاو و هەور و باران یارییەكە دڵگیرتر و س������ەرنج راكێش������تر 

دەكەن.

كتێبخانەیەكی دیجیتالی دروست بكەن


